
CONVENIO DE COLABORACION ENTRE A CONSELL!ERiA DE ECONOMIA E INDUSTRIA E O
CONCELLO DA VEIGA PARA A MELLORA E DOTACION DO CENTRO DE INICIATIVAS
MUNICIPAIS (CIMA) E OS SEUS ACCESOS

MEMORIA XUSTIFICATIVA COMPLEMENTARIA

O secretario xeral de Industria e Desenvolvemento Enerxético da Conselleria de
Economia e Industria, DECLARA:

Que A Conselleria de Economia e Industria e o Concello da Veiga asinaron, con data 26
de maio de 2026, o convenio de colaboracién arriba referido, por un periodo de vixencia
que abrangue dende o 26/05/2026 ata o 31/12/2026, coa finalidade de financiar a
execucion das obras de mellora de accesos e a adquisicion de maquinaria industrial para
o Centro de Iniciativas Municipais (CIMA) da Veiga, cun importe maximo de achega da
Conselleria de cento corenta e cinco mil euros (145.000,00 €).

Que o Concello da Veiga comunicou con data de rexistro 28/07/2026 unha nova
distribucion das partidas de gasto do Anexo I, sen alteracién do importe total das
actuacions (285.000,00 €) nin das achegas econdmicas maximas asumidas por cada
unha das partes.

Que, conforme ao previsto na clausula terceira do convenio, as variacions nas partidas
de gasto poderan aceptarse sen necesidade de instar & modificacion do convenio
mediante addenda, coa limitacion do 20 % de cada unha delas, sempre que non se
aumente o importe total do convenio nin se desvirtien as suas caracteristicas e
obxectivos. Neste caso, ao superar a modificacién da partida de equipamento o citado
limite do 20 %, resulta necesaria a subscricion dunha addenda ao convenio que
formalice a nova distribucidn.

Que a variacion responde a unha necesidade técnica sobrevida na execucion da obra de
mellora dos accesos —a necesidade de renovar a totalidade do firme, incluidas as bases
de zahorra, e de mellorar a evacuacion de augas pluviais— sen que iso supofia
alteracion do obxecto nin dos fins do convenio subscrito, mantendo plena vixencia as
razéns de interese xeral, singularidade territorial e correccién de desequilibrios
econdmicos que xustificaron a subscricion do convenio inicial.

Que os intereses converxentes das partes asinantes seqguen a excluir o animo de lucro,
e non poden satisfacerse axeitadamente mediante a celebracién dun contrato dos
contemplados na lexislacion de contratos do sector publico, ou doutro instrumento
alleo & natureza estritamente convencional.

En atencién ao exposto, e a fin de dar cumprimento ao preceptuado no artigo 15.2 da
Lei 1/2016, do 18 de xaneiro, de transparencia e bo goberno, estimase xustificado o

recurso a sinatura da addenda ao instrumento convencional que se pretende, con
exclusién doutras figuras.

E para que conste, asinase en Santiago de Compostela, a data da sinatura dixital,

O secretario xeral de Industria e Desenvolvemento Enerxético
Nicolas Vazquez Iglesias

